
CORDIAL ENGRAZIAMENT

per ils numerus mussaments da sincera condolientscha che
nus havein retschiert a caschun dalla mort da nossa cara
mumma, sira, tatta e basatta

Maria-Onna Cavelti-Coray

Grond Dieus paghi per las numerusas cartas da condolien-
tscha cun plaids consolonts, per tschupials e flurs, per dona-
ziuns per ornar la fossa e per las s. messas.

Cordial engraziament a Sur Pelican per ils consolonts plaids da cumiau. Plinavon engra-
ziein nus al miedi da casa Dr. Caduff per igl agid medicinal.

7152 Sagogn, zercladur 1998 Las famiglias en malencurada

ENGRAZIAMENT

Ils numerus mussaments d'art e part alla sepultura da nies car 

Luregn Mathias Vincenz

han commuentau e consolau nus. Il sentiment da buc esser
persuls en nossa tristezia, ha fatg bein a nus e levgiau empau
nossa grevadetgna. In cordial Dieus paghi per tut.

In special engraziament a signur Erwin Senn ch'ei vegnius sco emprem el liug d'accident
ed ha dau igl emprem agid.

In grond engraziament admettein nus al plevon sur Chistell. El riug da bara ha el presen-
tau cun bials plaids il cuors dalla veta dil defunct. Era per la digna celebraziun dil sur-
vetsch divin e per il davos salid dalla bandiera dalla cumpignia da mats engraziein nus
cordialmein.

Plinavon engraziein nus per ils numerus segns da condolientscha en scret ed a bucca,
las biaras s. messas, ils bials tschupials e fluras, las donaziuns per embellir la fossa u per
instituziuns caritativas.

Car frar, quinau, aug e padrin, en nos cors vivas Ti vinavon – e quei dat confiert a nus.

Surcuolm, zercladur 1998 Las famiglias en malencurada
Annunzias da mort la fin da l’emna per Natel 079/406 73 73

Skizzas per ina scola en l’avegnir 
■ ( anr) Interessads e participads svi-
luppan actualmain propostas sco che
la furmaziun a la Scol’auta da pedago-
gia futura dal Grischun duai vegnir
concepida. Questas visiuns futuristi-
cas dattan indizis sco che forzas d’in-
strucziun pon vegnir preparadas opti-
malmain per lur professiun. 

Co duaja il personal d’instrucziun vegnir preparà optimalmain per lur professiun? LQ

Votaziuns ed elecziuns dals 27 da settember 1998

■ TRIBUNA POLITICA

Politica da linguas: 
Trair a niz las schanzas!

■ PER LA DUMENGIA

L’amant paterlun
DA ANTHONY DE MELLO,

TRANSLATÀ EN RG

Gia dapi mains sa stentava in um senza
success per l’amur d’ina bella matta. El
pativa sgrischaivlas painas perquai che
quella refusava adina puspe el. Mo la fi-
nala ha l’adurada cedì. 

«Ve da quel e quel temp là e là», ha la
matta declarà al fervent inamurà. 

Igl era vegnì uschè lunsch, al lieu fixà
aveva l’um finalmain pudì prender plaz
dasper sia bella matta. El ha tanschì en
sia tastga ed ha prì ora in gross fasch cun
brevs d’amur – igl era las copias dals ori-
ginals ch’el aveva tramess ils davos mais
a sia adurada. Igl eran brevs plain chau-
dezza e passiun, ellas discurrivan dal gia-

visch schi ardent e dal pudair gustar ils
daletgs da l’amur cun sia matta. L’um ha
cumenzà a preleger sias brevs davant la
charezada. Uras èn passadas, ed el na
chalava betg da preleger.

La finala ha la dunna ditg: «Ti è bain
in tamazi! Questas brevs sa tractan tut-
tas da mai e da tes desideri per mai. Ed
ussa, che jau sesel qua dasper tai, tge fas
ti auter che  preleger ad incuntin tias
tuppas brevs».

«Qua sesel jau dasper tai», ha Dieu
ditg a ses engaschà aderent, «e ti ta rum-
pas il chau pervia da mai, ta stentas tia
lieunga per discurrer da mai, drovas cu-
deschs per pudair leger da mai. Cura 
ta quieteschas ti finalmain, e sentas
mai?».

